Nafarroako Parlamentuko Kultura, Kirol eta Gazteria Batzordeak, 2017ko otsailaren 8an egindako bileran, ondoko erabakia onetsi zuen: “Erabakia. Horren bidez, Nafarroako Gobernua premiatzen da Karlismoaren Museoaren edukiak berrikus ditzan eta azaroaren 11ko 81/2016 Foru Agindua indarrik gabe utz dezan”.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agintzen dut. Honakoa du testua:

“1. Nafarroako Parlamentuak Nafarroako Gobernua premiatzen du bederatzi hilabeteko epean plan bat aurkez dezan Karlismoaren Museoaren edukiak (erakusketa iraunkorra) berrikusteko, fidelki adieraziko duena Karlismoak bere aldaeretako edozeinetan izandako jokabidea II Errepublikan, estatu-kolpe frankistan eta ondoriozko errepresioan, Gerra Zibilean, frankismoan eta trantsizioan, Jurramendiko gertakariak barne, 1977ko hauteskunde demokratikoetara heldu arte.

2. Nafarroako Parlamentuak Nafarroako Gobernua premiatzen du Karlismoaren Museoko batzorde aholku-emailea izendatzen duen azaroaren 11ko 81/2016 Foru Agindua indarrik gabe utz dezan, eta erakunde hori baliogabetu dezan, bai eta aipatu Foru Agindu horren eskutik esleituta izan lezakeen edozein eginkizun ere”.

